
Apakah kegunaan Medinazole Plus
Cream

Medinazole Plus Cream digunakan
untuk rawatan jangkitan kulat pada
kulit (masalah kegatalan dan
kerengsaan).

Bagaimana Medinazole Plus Cream
berfungsi

Medinazole Plus Cream ialah produk
gabungan yang mengandungi
econazole nitrate (menyekat pembiakan
kulat) dan triamcinolone acetonide
(sejenis kortikosteroid yang berkesan
bagi menangani simptom keradangan).

Sebelum mengguna Medinazole Plus

Cream

- Bila tidak boleh menggunakan

Jangan gunakan Medinazole Plus

Cream:

« jika anda alah (hipersensitif) kepada
econazole nitrate, triamcinolone
acetonide atau kepada mana-mana
bahan lain dalam Medinazole Plus
Ceam.

* jika anda mengalami rosacea (kulit
bengkak dan merah pada hidung
atau bahagian lain) atau keradangan
kulit di sekitar mulut (dermatitis
perioral).

* jika anda menghidap jenis penyakit
kulit tertentu yang lain seperti
tuberkulosis, varicella atau herpes
simpleks atau jangkitan virus lain
pada kulit.

* pada bahagian kulit yang baru
disuntik dengan vaksin.

- Sebelum mula menggunakan

 Untuk kegunaan luar sahaja. Elakkan
Medinazole Plus Cream daripada terkena
mata atau mulut.

* Hentikan rawatan jika anda mengalami
tindak balas yang menandakan
hipersensitiviti atau tindak balas kimia.

* Anda hendaklah menghindari daripada
menyapu krim ini pada bahagian kulit
yang luas atau kulit yang tercedera,
menggunakan pembalut yang ketat dan
menutupi kulit sepenuhnya serta rawatan

yang berpanjangan kerana ini boleh
meningkatkan risiko kejadian buruk.

» Rawatan berulang dan/atau berpanjangan
dengan kortikosteroid (cth. triamcinolone
acetonide) di sekitar mata boleh
menyebabkan katarak (penglihatan
kabur), peningkatan tekanan di dalam
mata atau peningkatan risiko glaukoma
(dengan simptom seperti sakit kepala,
loya, gangguan visual dan penglihatan
pelangi).

* Rawatan luaran yang berpanjangan
dengan kortikosteroid (cth. triamcinolone
acetonide) juga dikaitkan dengan
penipisan kulit dan kulit yang mudah
luka, kesan jalur pada kulit (striae), kulit
kemerahan dan dipenuhi darah pada
hidung atau bahagian lain, keradangan di
sekitar mulut, akne, saluran darah halus
yang tampak ketara, luka halus pada kulit
dan membran mukosa, penambahan bulu
badan pada wanita, penyembuhan luka
yang lambat dan peningkatan risiko
jangkitan kulit.

 Tidak boleh digunakan pada kanak-
kanak tanpa preskripsi doktor.

Mengandung dan menyusukan anak
Dapatkan nasihat doktor atau ahli farmasi
anda sebelum mengambil sebarang ubat.

Mengandung

Terdapat risiko kemudaratan terhadap bayi
dalam kandungan. Sentiasa dapatkan
nasihat doktor sebelum menggunakan
Medinazole Plus Creamsemasa hamil.

Menyusukan anak

Tidak diketahui sama ada Medinazole Plus
Cream boleh memudaratkan kanak-kanak.
Oleh yang demikian, anda hendaklah
mendapatkan nasihat doktor sebelum
menggunakan Medinazole Plus Cream
semasa menyusu bayi.

- Jika mengambil ubat-ubat lain

Sila beritahu doktor atau ahli farmasi anda
jika anda sedang menggunakan atau baru-
baru ini telah menggunakan sebarang ubat
lain, termasuk ubat yang dibeli tanpa
preskripsi. Adalah amat penting untuk anda
memberitahu doktor anda jika anda sedang
menggunakan ubat pencair darah (seperti
warfarin dan acenocoumarol) pada masa
yang sama.

Cara menggunakan Medinazole Plus
Cream
- Berapa banyak harus digunakan
Sentiasa gunakan Medinazole Plus Cream
mengikut arahan doktor anda. Rujuk
kepada doktor atau ahli farmasi anda jika
anda tidak pasti.

Dos biasa untuk dewasa: sapu satu
lapisan nipis dengan berhati-hati pada
bahagian kulit yang dijangkiti dengan
menggunakan jari anda, pagi dan malam,
sehingga kegatalan dan kerengsaan
dilegakan.

- Bila perlu digunakan

Medinazole Plus Cream hendaklah
digunakan di kawasan yang terjejas tidak
lebih daripada dua kali sehari, lebih baik
sekali pada waktu pagi dan sekali pada
waktu petang.

- Berapa lama perlu digunakan
Tempoh rawatan sepatutnya sehingga
kegatalan atau kerengsaan telah
berkurang tetapi tidak lebih dari dua
minggu.

Selepas dua minggu rawatan dengan
Medinazole Plus Cream, teruskan
rawatan seperti yang diperlukan dengan
produk antikulat sahaja sehingga
jangkitan sembuh sepenuhnya.

- Jika terlupa menggunakan

Dapatkan nasihat doktor atau ahli farmasi
anda mengenai apa yang perlu anda
lakukan sekiranya anda terlupa
untukmenggunakannya.

- Jika mengambil berlebihan (terlebih dos)
Jika anda telah menggunakan terlalu
banyak ubat, atau jika anak anda telah
menggunakan ubat dengan tidak sengaja,
hubungi doktor anda atau hospital bagi
menjalani penilaian risiko dan
mendapatkan nasihat.

Semasa menggunakan Medinazole

Plus Cream

- Perkara yang perlu dilakukan
Ambil ubat anda dengan teliti
mengikut arahan doktor anda.
Beritahu semua doktor, pakar
pergigian dan ahli farmasi yang
merawat anda bahawa anda sedang
menggunakan Medinazole Plus
Cream.

Beritahu doktor anda dengan segera
jika anda hamil semasa mengambil
ubat ini.

- Perkara yang tidak boleh dilakukan
Jangan hentikan penggunaan ubat
melainkan diarahkan oleh doktor
anda.

Jangan ambil sebarang ubat baharu
tanpa mendapatkan nasihat daripada
doktor anda terlebih dahulu.

Jangan beri Medinazole Plus Cream.
kepada orang lain, walaupun mereka
mempunyai simptom atau keadaan
yang sama seperti anda.

- Perkara yang perlu diberi perhatian
Memandu dan menggunakan jentera
Medinazole Plus Cream tidak
mempunyai kesan yang diketahui
terhadap keupayaan memandu atau
melakukan kerja-kerja yang
memerlukan kejituan.

Kesan-kesan sampingan

Seperti semua ubat, Medinazole Plus
Cream boleh menyebabkan kesan
sampingan, walaupun tidak semua orang
mengalaminya.

Biasa (berlaku pada lebih 1 dalam 100
pengguna): Rasa kulit terbakar,
kerengsaan kulit, kemerahan.

Jika mana-mana kesan sampingan
menjadi serius, atau jika anda menyedari
sebarang kesan sampingan yang tidak
disenaraikan dalam risalah ini, sila
beritahu doktor atau ahli farmasi anda.

Anda boleh melaporkan sebarang kesan
sampingan atau kesan advers ubat
kepada Pusat Pemantauan Kesan Advers
Ubat Kebangsaan melalui laman web
npra.moh.gov.my (Consumer —
Reporting Side Effects to Medicines
(ConSERF) or Vaccines (AEFI)).

Cara Penyimpanan dan Pelupusan
Medinazole Plus Cream

Penyimpanan

e Simpan di bawah 30°C.

e Jauhkan daripada cahaya.

e Tutupkan penutup dengan ketat.

e Jauhkan daripada capaian kanak-kanak

Jangan ambil ubat ini selepas tarikh luput.
Tarikh luput selalunya dicetak pada label
dan kotak ubat.

Pelupusan

Ubat-ubatan tidak harus dilupuskan melalui
air buangan atau sisa isi rumah. Sila rujuk
kepada ahli farmasi anda mengenai cara
yang betul untuk melupuskan ubat yang
tidak diperlukan lagi. Langkah-langkah ini
dapat membantu melindungi alam sekitar.

Maklumat lanjut

Rupa dan warna produk

Medinazole Plus Cream adalah krim putih
yang licin dengan bau samar-samar dalam
tuib aluminium 15g.

- Bahan-bahan

- Bahan-bahan aktif

Econazole Nitrate 1%w/w
Triamcinolone Acetonide 0.1%w/w

- Bahan-bahan tidak aktif

White Soft Paraffin, Liquid Paraffin,
Sodium Acid Phosphate, Disodium
Phosphate Anhydrous, Purified Water,
Chlorocresol, Cetomacrogol Emulsifying
Wax, Hydrogenated Polyisobutene, N-
Methyl-2-Pyrrolidone, Isopropyl Myristate,
Tuberose Fragrance.

- MAL Number:
MALOO0O000000AZC

Pengilang

WINWA MEDICAL SDN. BHD.
1952, Lorong I.K.S. Bukit Minyak 3,
Taman 1.K.S. Bukit Minyak,

14000 Bukit Mertajam,

Pulau Pinang, Malaysia.

Pemegang Pendaftaran Produk
WORLD MEDICARE SUPPLIES
SDN BHD

PT 5740(1* Floor), Jalan TS 2/1E,
Taman Semarak 2, 71800 Nilai,
Negeri Sembilan, Malaysia.

